
8s. MA'ITÈ.

6 E cunfessandu i so pecchæ ean da lê battezzæ ne u
Giurdan.

7 Ma avendu vistu multi Farizei e Sadducei che vegnivan a u so battæximu u g’ha ditu: razza de vipere,
chi v’ha insegnòu a schivâ a raggia che deve vegnî?

8 Fæ dunque früti degni de penitensa.

9 E nu stæ a dî in tu vostru cheu: nui emmu
Abrammu per puæ; perchè ve diggu che Diu u peu fâ
nasce da queste mæxime prie di figgieu a Abrammu.

10 Perchè u piccossu u le[sic] zà pôsòu â reixe di ærbui. Dunque qualunque ærbu che nu fa frütu bun u sâ
taggiòu e cacciòu in tu feugu.

11 In quantu a mi ve battezzu cun ægua pe a penitensa; ma quellu cu[sic] vegnià doppu de mi u l’è ciü forte
de mi, du quæ nu sun degnu de pоrtâ ê so scarpe: lê u
ve battezzià cû Spiritu santu e cû feugu.

12 Lê u l’ha in ta so man a so paa e u nettezzià ben
a so æa, e u radünià u so gran in tu granâ; ma u brüxià,
ê pagge cun ün feugu cu nu se peu ammurtâ.

13 Allùa l’è arrivòu Gesü dâ Galilea a u Giurdan da 
Giuvanni per ese battezzòu da lê.

14 Ma Giuvanni u se ghe oppuneiva dixendu: mi ho
bezeugnu d’ese battezzòu da ti e ti vegni da mi?

15 Ma Gesü u g’ha rispostu dixendu: òua lascime

